
BOSHLANGʻICH TA’LIMDA INNOVATSION PEDAGOGIK 
TEXNOLOGIYALARDAN FOYDALANISHNING ZARURIYATI

Jabborova O.M.
Chirchiq davlat pedagogika universiteti dotsenti, pedagogika 

fanlari bo‘yicha falsafa doktori (PhD)

Tayanch so‘zlar: innovatsion texnologiyalar, boshlang‘ich ta’lim, pedagogik metodlar, interaktiv 
usullar, axborot texnologiyalari, o‘qitish jarayoni, ta’lim samaradorligi, kreativlik, mustaqil 
fikrlash, ART texnologiya, integratsiya.
Ключевые слова: инновационные технологии, начальное образование, педагогические 
методы, интерактивные методы, информационные технологии, образовательный процесс, 
эффективность образования, креативность, самостоятельное мышление, AR-технологии, 
интеграция.
Key words: innovative technologies, primary education, pedagogical methods, interactive 
methods, information technologies, educational process, education efficiency, creativity, 
independent thinking, AR technologies, integration.

РЕЗЮМЕ:
Ushbu maqolada boshlang‘ich ta’limda innovatsion pedagogik texnologiyalardan foydalanish 
ta’lim jarayonini takomillashtirish va o‘quvchilarning bilim olishga bo‘lgan qiziqishini oshirishda 
muhim ahamiyat kasb etadi. Ta’limdagi innovatsion rivojlanish jarayonlarida o‘qitish usullarini 
takomillashtirish, yangi pedagogik texnologiyalarni joriy etish orqali o‘quv jarayoni samaradorligini 
oshirish mumkin. Jumladan, interaktiv metodlar, axborot-kommunikatsiya texnologiyalari va 
ta’limdagi kreativ yondashuvlar bolalarning mustaqil fikrlashini rivojlantirishga xizmat qiladi. 
РЕЗЮМЕ:
В данной статье рассматривается использование инновационных педагогических техноло-
гий в начальном образовании, которое играет важную роль в совершенствовании образова-
тельного процесса и повышении интереса учащихся к обучению. В условиях инновацион-
ного развития образования повышение эффективности учебного процесса возможно за счет 
совершенствования методов преподавания и внедрения новых педагогических технологий. 
В частности, интерактивные методы, информационно-коммуникационные технологии и 
креативные подходы в обучении способствуют развитию самостоятельного мышления у 
детей.
SUMMARY:
This article examines the use of innovative pedagogical technologies in primary education, which 
play a crucial role in improving the educational process and increasing students' interest in learning. 
In the context of the innovative development of education, enhancing the effectiveness of the 
learning process is possible through the improvement of teaching methods and the implementation of 
new pedagogical technologies. In particular, interactive methods, information and communication 

technologies, and creative approaches in education contribute to the development of children's 
independent thinking.

Hozirgi davrda ta’lim tizimini modernizatsiya qilish va uning effektivligini 
optimal darajada oshirish pedagogik fanning eng muhim tadqiqot 
yo‘nalishlaridan biri hisoblanadi. Jamiyat taraqqiyoti, ilmiy-texnik rivojlanish 
va axborot texnologiyalarining jadal sur’atlar bilan o‘sishi ta’lim jarayoniga 
yangi yondashuvlarni joriy etish zaruriyatini yuzaga keltirmoqda. Shu bois 
boshlang‘ich ta’limda innovatsion pedagogik texnologiyalardan foydalanish 
ta’lim sifatini oshirishning strategik yo‘nalishi sifatida qaralmoqda[1]. 
Innovatsion texnologiyalar o‘quv jarayonini yanada qiziqarli, samarali va 
interfaol shaklda tashkil etish imkonini beradi. Boshlang‘ich sinf o‘quvchilarining 
kognitiv faolligini oshirish, metakognitiv strategiyalarni shakllantirish va ijodiy 
tafakkurini rivojlantirish maqsadida ta’lim-didaktik modellardan foydalanish 
talab etiladi. Shu borada axborot-kommunikatsiya texnologiyalari, integrativ 
ta’lim platformalari, keys-stadi metodikasi va muammoli ta’lim usullari ta’lim 
samaradorligini optimallashtiruvchi asosiy mexanizmlar sifatida namoyon 
bo‘ladi. Shu sababli, zamonaviy pedagoglar innovatsion didaktik vositalarni 
o‘zlashtirib, ularni pedagogik amaliyotda maqsadli qo‘llashlari zarur. Natijada 
boshlang‘ich ta’limda innovatsion pedagogik texnologiyalardan foydalanish 
ta’lim jarayonining samaradorligini sezilarli darajada oshirishini ko‘rsatdi. 
Yangi pedagogik metodlar va axborot-kommunikatsiya texnologiyalari 
qo‘llanilganda, o‘quvchilarda bilim olishga bo‘lgan qiziqish ortadi, ularning 
faolligi, mustaqil tafakkuri va ijodiy yondashuvi rivojlanadi [2]. Bu esa ta’lim 
sifatini yaxshilashga xizmat qiladi. Interaktiv dars uslublari, klasterlar, guruhda 
ishlash  va  keys-stadi  kabi  innovasion  metodlarning  joriy  etilishi  bolalarni  
bilimni faol o‘zlashtirishga undaydi [3]. Shuningdek, multimedia vositalari, 
elektron darsliklar va virtual laboratoriyalardan foydalanish o‘quv jarayonini 
yanada qiziqarli va tushunarli qiladi. Natijada, o‘quvchilar o‘zlashtirgan 
bilimlarini amaliyotda qo‘llay olish imkoniyatiga ega bo‘ladilar. Tahlillar 
shuni ko‘rsatadiki, innovatsion texnologiyalardan foydalangan pedagoglar 
an’anaviy usullarga qaraganda ko‘proq samaradorlikka erishmoqda. Shuning 
uchun boshlang‘ich ta’limda innovasion yondashuvlarni joriy etish va ulardan 
foydalanishni kengaytirish muhim vazifalardan biri hisoblanadi.

Adabiyotlar tahlili va metodologiyasiga asosan boshlang‘ich ta’limda 
innovatsion pedagogik texnologiyalardan foydalanish bo‘yicha olib borilgan 
tadqiqotlar shuni ko‘rsatadiki, zamonaviy ta’limda interaktiv va axborot-
kommunikatsiya texnologiyalaridan samarali foydalanish o‘quv jarayonini 
takomillashtirishga xizmat qiladi. Ilmiy manbalarda ta’kidlanishicha, 

innovatsion metodlar bolalarning bilimini mustahkamlash, ularning ijodiy va 
mantiqiy fikrlash qobiliyatini rivojlantirishda muhim ahamiyatga ega [4]. Tahlil 
qilingan adabiyotlarda, xususan, N.Azizxodjayeva, Sh.Mardonov, R. Safarova 
kabi mutaxassislar ta’lim jarayonida interaktiv usullarning afzalliklarini 
ta’kidlashgan. Ularning tadqiqotlari ko‘rsatadiki, innovasion yondashuvlar 
bolalarda tafakkurning faol shakllarini rivojlantirishda muhim omildir.

Metodologiyaga kelsak, tadqiqotda ta’lim jarayonida qo‘llanilayotgan 
innovasion texnologiyalar, ularning samaradorligi va o‘quvchilar bilimiga 
ta’siriga oid ilmiy-nazariy va amaliy tahlil usullari qo‘llanildi. Shuningdek, 
eksperimental metodlar orqali yangi pedagogik texnologiyalarning afzalliklari 
o‘rganildi.

Muhokama natijasida boshlang‘ich ta’limda innovasion pedagogik 
texnologiyalardan foydalanishning ahamiyatini baholashda turli yondashuvlar 
mavjud. Ayrim tadqiqotchilar bu texnologiyalar ta’lim sifatini oshirishda 
samarali ekanini ta’kidlasalar, boshqalar ularning joriy etilishidagi 
muammolarga e’tibor qaratadilar. Xususan, innovasion usullar o‘quvchilarning 
mustaqil fikrlashini rivojlantirishi, ularni faollikka undashi va bilimlarni 
mustahkamlashga yordam berishi isbotlangan [5]. Boshqa tomondan, innovasion 
pedagogik texnologiyalarni qo‘llashda ayrim to‘siqlar mavjud. Masalan, 
barcha o‘qituvchilar yangi usullardan birdek foydalanishga tayyor emasligi, 
texnik imkoniyatlarning yetarli emasligi va o‘quv dasturlarining an’anaviy 
shaklda saqlanib qolishi ayrim muammolarni keltirib chiqaradi. Shuning uchun 
o‘qituvchilarni malaka oshirish kurslariga jalb etish, ta’lim muassasalarini 
zarur texnik vositalar bilan ta’minlash va yangi yondashuvlarning normativ 
asoslarini ishlab chiqish muhim vazifalardan biri hisoblanadi. Shuningdek, 
ta’lim jarayonida interaktiv usullar, axborot-kommunikatsiya texnologiyalari 
va ijodiy yondashuvlardan keng foydalanishning ijobiy natijalari kuzatilmoqda. 
Shu bois innovasion texnologiyalarni ta’lim tizimiga chuqurroq joriy etish 
zaruriyati tobora ortib bormoqda.

Xulosa qilib shuni aytish mumkinki, boshlang‘ich ta’limda innovasion 
pedagogik texnologiyalardan foydalanish o‘quv jarayonining samaradorligini 
oshirishda muhim omil hisoblanadi. Yangi usullar bolalarning mustaqil 
fikrlashi, ijodiy yondashuvi va ta’limga bo‘lgan qiziqishini kuchaytirishga 
xizmat qiladi. Interaktiv metodlar va axborot-kommunikatsiya texnologiyalari 
o‘quv jarayonini yanada qiziqarli va tushunarli qiladi. Shu bilan birga, 
innovasion texnologiyalarni joriy etish uchun o‘qituvchilarning malakasini 
oshirish, metodik qo‘llanmalarni takomillashtirish va moddiy-texnik bazani 

mustahkamlash zarur. Boshlang‘ich ta’limda innovasion yondashuvlarni keng 
joriy etish ta’lim sifatini yanada yaxshilashga imkon yaratadi.

